
ABSTRAK 

Kajian taburan nutrien (N03 dan P04) dan klorofil a telah dijalankan di Teluk 

Mengkabong pada November dan Disember 2006. Terdapat 10 stesen yang telah dipilih 

secara rawak untuk kajian ini. Objektif kajian adalah untuk menentukan kepekatan nitrat 

dan fosfat, mengkaji pengaruh nitrat dan fosfat terhadap taburan fitoplankton di Teluk 

Mengkabong dan pengaruh kedalaman air terhadap kepekatan klorofil a, nitrat dan fosfat. 

Parameter in-situ yang dikaji adalah suhu, pH, kekonduksian, saliniti dan DO. Kaedah 

yang digunakan untuk analisis nitrat dan fosfat adalah masing-masing yang disyorkan 

oleh Christian (1994) dan Valderrama (1995). Kepekatan klorofil a ditentukan melalui 

kaedah monometrik American Public Health Association (APHA) (2000). Kandungan 

TSS ditentukan melalui kaedah yang dicadangkan oleh APHA (1985). Min nilai 

kepekatan nitrat yang didapati adalah 3.00 ± 1.78 mgrl. Min nilai kepekatan fosfat yang 

didapati adalah 0.04 ± 0.03 mg rl. Kajian mendapati bahawa di kawasan Teluk 

Mengkabong, kepekatan klorofil a tidak dipengaruhi oleh N03 dan P04• Kepekatan 

klorofil a juga adalah tidak berbeza secara signifikan mengikut kedalaman air. 

Berdasarkan kajian ini, bagi parameter nutrien, klorofil a dan in-situ, Teluk Mengkabong 

mematuhi piawai INWQS pada Kelas IIB. lni menunjukkan bahawa kawasan Teluk 

Mengkabong masih sesuai digunakan untuk kegunaan aktiviti rekreasi. 

ABSTRACT 

THE DISTRIBUTION OF NUTRIENTS (NO) & P04) AND CHLOROPHYLL a IN 

COAST AL WATERS OF TELUK MENGKABONG, TUARAN 

This study of the distribution of nutrients (N03 and P04) and chlorophyll a has been 

carried out in Teluk Mengkabong between November and December 2006. Ten stations 

were chosen randomly for this study. The objective of this study is to identify the 

concentration of nitrate and phosphate, to study the influence of nitrate and phosphate on 

the distribution of phytoplanktons in Teluk Mengkabong, and the influence of water 

depth on chlorophyll a, nitrate, and phosphate concentration. In-situ parameters that were 

studied are as follows - temperature, pH, conductivity, salinity and DO. The methods that 

were used to analyze the concentrations of nitrate and phosphate are as proposed by 

Christian (1994) and Valderrama (1995), respectively. The concentration of chlorophyll a 

was determined using monometric method (APRA, 2000). TSS was determined by a 

method proposed by APHA (1985). Min value of nitrate concentration is 3.00 ± 1.78 

mgrl. Min value of phosphate concentration is 0.04 ± 0.03 mg rl. The study shows that in 

the waters of Teluk Mengkabong, the concentration of chlorophyll a is not influenced by 

N03 and P04. The concentration of chlorophyll a is not significantly different with water 

depth. Based on this study, for the parameters of nutrients, chlorophyll a and in-situ, the 

waters of Teluk Mengkabong comply to INWQS standard for Class lIB. Thus, the area of 

Teluk Mengkabong is still suitable for recreational use. 

PENDAHULUAN 

1.1 Pengenalan 

Sistem perairan adalah meliputi air, tumbuh-tumbuhan dan haiwan yang ditemui di teluk, 

lagun, muara dan di tepi pantai. Dalam satu rantaian makanan, penge1uar primer 

(termasuk: rumpai laut, alga dan beberapa spesies bakteria) akan memerangkap nutrien, 

eahaya matahari dan karbon dioksida (C02) dan seterusnya menggunakan elemen-elemen 

ini untuk membina tisu-tisu barn dan membebaskan oksigen sebagai satu hasil sampingan 

melalui fotosintesis (USEP A, 2006). 

Nutrien wujud secara semulajadi untuk menyokong proses-proses yang 

menjadikan sistem perairan sebuah sistem yang unik (Hauxwell et al., 2001). Nutrien 

hadir di dalam air masin dalam jumlah yang lebih keeil berbanding karbon dioksida. Oleb 

itu, nutrien harns dikitar semula kepada autotrof untuk memastikan pengbasilannya akan 

sentiasa berterusan. 

Nitrogen (N) dan fosforus (P) adalah antara nutrien yang paling diperlukan dalam 

sistem semulajadi. Kedua-duanya diperlukan dalam bentuk nitrat (N03) dan fosfat (P04)' 

Nitrat dan fosfat merupakan dua nutrien yang seringkali bertindak sebagai faktor penghad 

bagi pertumbuhan pengeluar primer. 

Nitrat merupakan satu komponen yang penting bagi klorofil membentuk pigmen 

hijau yang menyerap cahaya matahari semasa fotosintesis. Nitrat juga diperlukan untuk 

membina asid amino, yang merupakan elemen untuk membentuk protein, dan juga 

sebagai bahan genetik, terrnasuk asid deoksiribonukleik (DNA) dan asid ribonukleik 

(RNA). Selain itu, ia juga merupakan salah satu komponen dalam DNA, dan ia juga 

ditemui dalam adenosina trifosfat (ATP), satu molekul yang sangat penting dalam 

pemindahan dan penyimpanan tenaga pada sel-sel hidup. 

Oleh kerana nitrat dan fosfat mempengaruhi proses produktiviti primer, maka, 

penambahan unsur-unsur ini ke dalam sistem perairan haruslah sentiasa diawasi. lni 

kerana, proses produktiviti primer juga seterusnya akan memberi kesan terhadap kegiatan 

seharian penduduk setempat, aktiviti rekreasi dan nilai estetika kawasan Teluk 

Mengkabong sendiri. 

Kajian yang dijalankan akan mengenalpasti taburan nitrat, fosfat dan fitoplankton 

dan kepekatan setiap parameter tersebut. Fosfat seringkali merupakan nutrien penghad 

dalam ekosistem air tawar. Ini berrnakna, penambahan fosfat ke dalam jasad air akan 

meningkatkan produktiviti primer (Hauxwell et aJ., 2001). Manakala, bagi nitrat, ia 

merupakan nutrien penghad dalam ekosistem marin. Walaubagaimanapun, keadaan ini 

bergantung kepada lokasi kajian dan dipengaruhi oleh aktiviti dan jenis tumbuhan serta 

unsur-unsur kimia yang wujud di dalam jasad air tersebut. 

1.1.1 Latar Belakang Kajian 

Kajian dijalankan di kawasan perairan Teluk Mengkabong, Tuaran. Melalui pemerhatian, 

kawasan ini merupakan satu kawasan tarikan pelancong dan berdekatan dengan kawasan 

peranginan. Di sini juga terdapat aktiviti perindustrian, pertanian, projek akuakultur dan 

kawasan penempatan penduduk setempat. 

Melihat kepada situasi di atas, dapat dilihat beberapa sumber yang 

berkemungkinan menyumbang kepada jumlah nitrat dan fosfat secara berlebihan. Aktiviti 

akuakultur dilihat sebagai penyumbang terbesar kepada input nitrat dan fosfat. 

Peningkatan aktiviti akuakultur akan menyebabkan bertambahnya kemasukan makanan 

dan seterusnya meningkatkan amaun bahan buangan metabolik yang memasuki jasad air. 

Oleh itu, jumlah nutrien akan meningkat dan menyebabkan pertambahan jumlah 

fitoplankton (Biao et al., 2004). Efluen dari kolam akuakultur kebiasaannya kaya dengan 

pepejal organik terampai, karbon, nitrogen dan fosforus. 

Kemasukan nutrien ke dalam jasad air boleh berpunca dari penggunaan baja, 

bahan buangan dan pengkulturan secara sangkar (cage culture). Nutrien dalam kuantiti 

yang berlebihan akan menyebabkan pelbagai kesan negatif, antaranya ledakan alga, 

peningkatan makrovegetasi, kehilangan aIr melalui transpirasi, eutroftkasi dan 

menjejaskan nilai estetika kawasan tersebut (Jhingran, 1995). 

1.1.2 Lokasi Kajian 

Kajian ini akan dijalankan di perairan Teluk Mengkabong. Teluk Mengkabong terletak di 

daerah Tuaran dengan keluasan kira-kira 10 km2
. Tuaran terletak 33 km dari Kota 

Kinabalu. Terdapat lencongan 2 km sebelum Tuaran yang menghala ke Kampung Air 

Mengkabong. 

1.1.3 Kepentingan Kajian 

Sistem akuatik, termasuk muara dan persekitaran marin perlu diberi perhatian atas tiga 

faktor yang utama. Pertama, sistem perairan yang sihat menyediakan tempat tinggal dan 

makanan bagi pelbagai jenis haiwan dan tumbuhan. Kedua, kita menggunakan sistem ini 

secara meluas bagi tujuan komersial dan rekreasi. Ketiga, kedua-dua aktiviti di daratan 

dan perairan boleh mendatangkan ancaman kepada sistem akuatik. 

Oleh itu, kajian ini akan memfokuskan mengenai taburan nutrien nitrat dan fosfat 

serta fitoplankton untuk mengenalpasti tahap pencemarannya. Seterusnya, hasil kajian ini 

juga dapat digunakan oleh pihak-pihak berwajib sebagai garis panduan untuk memastikan 

kawasan ini terus dapat memenuhi keperluan semua pihak. 

1.2 Objektif Kajian 

Kajian ini dijalankan bagi memenuhi beberapa objektif iaitu; 

a. Menentukan kepekatan nitrat dan fosfat di perairan Teluk Mengkabong. 

b. Mengkaji pengaruh nitrat dan fosfat terhadap taburan fitoplankton di Teluk 

Mengkabong. 

c. Mengkaji pengaruh kedalaman air terhadap kepekatan klorofil a, nitrat dan 

fosfat. 

ULASAN LITERATUR 

2.1 Nitrat 

Pertwnbuhan semua organisma bergantung kepada kewujudan nutrien-nutrien mineral, di 

mana, yang terpenting adalah nitrogen. Nitrogen merupakan salah satu dari enam 

makronutrien yang merupakan asas bagi hidupan di Bumi (Botkin & Keller, 2003). 

Nitrogen juga diperlukan dalam kuantiti yang besar sebagai salah satu komponen 

yang penting dalam pembentukan protein, asid nukleik dan sel-sel asas yang lain (Knox, 

2001). Sintesis tersebut berlaku dalam tiga bentuk tak organik terlarut yang utama: 

ammonia, nitrat dan nitrit. Nitrogen juga berlaku dalam bentuk organik terlarut, seperti 

urea, asid amino dan peptida (Anuar & Abd. Rahim, 1994). Nitrogen dan fosforus adalah 

nutrien yang seringkali merupakan nutrien penghad bagi autotrof di dalam sistem air 

tawar dan air masin (Havens et al., 2001). Nitrogen juga merupakan nutrien yang 

berkemungkinan menghadkan pertumbuhan fitoplankton di ekosistem lautan (Gowen & 

Stewart, 2005). 

Terdapat pe1bagai sumber nitrogen di Bumi. Hampir 97 peratus nitrogen wujud 

dalam bentuk gas nitrogen. Walaubagaimanapun, nitrogen tidak dapat digunakan oleh 

kebanyakan organisma kerana terdapat ikatan ganda tiga di antara dua molekul nitrogen, 

yang menjadikan molekul ini bersifat lengai. Proses luluhawa akan membebaskan ion-ion 

ini secara perlahan-lahan. Bagaimanapun, proses ini tidak banyak menyumbang kepada 

jumlah nitrogen secara signifikan disebabkan oleh kuantiti yang kecil dan proses yang 

lambat. Oleh itu, nitrogen seringkali berperanan sebagai faktor penghad bagi 

pertumbuhan dan penghasilan biojisim dalam persekitaran yang mempunyai iklim dan air 

yang mencukupi untuk menampung kehidupan (Knox, 2001). 

Nitrogen juga merupakan elemen yang cukup penting disebabkan tindakbalas 

biologi hanya akan berjalan dengan adanya nitrogen yang cukup. Jika dilihat dari sudut 

kejuruteraan kesihatan awam, nitrogen wujud dalam empat bentuk penting (Tebbutt, 

1992): 

a. Nitrogen organik - nitrogen dalam bentuk protein, asid amino dan urea. 

b. Nirogen ammonia - nitrogen sebagai garam ammonium seperti CNH4h C03 atau 

ammonia bebas. 

c. Nitrogen nitrit - takat pengoksidaan pertengahan dan selalunya tidak wujud 

dalam kuantiti yang banyak. 

d. Nitrogen nitrat - hasil pengoksidaan terakhir nitrogen. 

Tindakbalas menghasilkan nitrat adalah seperti berikut: 

a. Persarnaan ammonia kepada nitrit oleh Nitrosomonas. 

b. Pertukaran nitrit kepada nitrat oleh bakteria Nitrobakter. 

(Mazlin et ai. , 1994) 

Kepekatan nitrogen terlarut yang paling tinggi yang berlaku di lautan adalah 

daripada nitrat. Nitrat biasanya ialah bentuk nitrogen yang paling banyak di perairan 

eutrofik. Pengaliratasan dan kegeloraan yang disebabkan oleh ribut membawa nitrat ke 

zon eufotik. Nitrit pada umumnya merupakan bentuk yang jarang-jarang diperolehi 

daripada yang lain dan bertindak sarna seperti nitrat dalarn pengarnbilan nutrien 

fitoplankton. Dalam keadaan tertentu, ammonia boleh melebihi nitrat dalarn 

kelimpahannya (Anuar & Abd. Rahim, 1994). 

Ammonia biasanya merupakan bentuk nitrogen yang diutamakan kerana ammonia 

boleh digunakan secara lang sung untuk penghasilan atau sintesis asid amino tanpa 

pertukaran dalarn keadaan pengoksidaan. Beberapa fitoplankton - euglenid tertentu, 

kriptomonad dan alga hijau - memerlukan nitrogen terturun (ammonia, asid amino) untuk 

pertumbuhan. Nitrat dan nitrit mesti diturunkan oleh enzim nitrat reduktase dan nitrit 

reduktase, menyebabkan ammonia menggunakan proses yang digemari dari segi kinetik 

(Boaden & Seed, 1996). 

